
Поради зголемена посетеност на Пониква, ДПД 

асистира во одржување на сообраќајниот ред 

 

Снежната покривка на Осоговските Планини го зголемува 

интересот кај љубителите на зимските спортови и 

рекреативците да го посетат Спортско-рекреативниот 

центар  „Пониква“. 

 

Поради зголемената посетеност и поголемиот сообраќаен 

метеж во текот на изминатите викенди, членовите на 

Доброволното противпожарно друштво – Кочани активно 

асистираа на терен за непречено одвивање на сообраќајот, 

како и  за обезбедување олеснет пристап до паркиралишта. 

Општина Кочани упатува благодарност до членовите на 

ДПД – Кочани за нивниот придонес, за одличната 

соработка и координација со Општината, како и до сите 

останати институции кои беа вклучени за непречено 

одвивање на сообраќајот. 

 

Воедно се упатва апел кон сите граѓани и посетители на 

спортско-рекреативниот центар Пониква за совесно и 

одговорно однесување кон животната средина. 

 

       

     

     
     

 

Поставени нови сливни решетки на атмосферската 

канализација на повеќе локации во градот 

 

Во изминатиот период интензивно се работеше на 

поставување нови сливни решетки на атмосферската 

канализација на повеќе локации во градот. 

 

На улицата „Страшо Ербапче“ поставени се две нови 

сливни решетки, една на местото каде се вкрстува улицата 

„Страшо Ербапче“ со улицата „Роза Петрова“, а една на 

местото каде се вкрстува со улицата „Мородвиска 

епископија“. 

 



 

Нова сливна решетка е поставена и на улицата „Никола 

Карев“ кај Воениот отсек и на улицата „Коле Неделков“, 

спроти Стришанска чешма. 

 

На улицата „Кеј на Револуцијата“ се поставени две нови 

сливни решетки, едната се наоѓа спроти Уни банка, а 

другата кај Градскиот парк на истоимената улица. 

  

 

 
 

 

 

Нов пристапен пат до Маџирски Ниви 

 

По барање на граѓаните од местото викано Маџирски 

Ниви, Општина Кочани овозможи нов пристапен пат за 

полесен пристап со возила до нивните имоти. 

 

Овозможен е уште еден пристапен пат наменет за пешаци 

во областа Кочански Дол, на кој е извршено канализирање. 

 

 

 

 
 

 

 

Одбележана 151 година од раѓањето на Гоце Делчев 

 

По повод 151-годишнината од раѓањето на македонскиот 

национален херој, организатор и водач на македонското 

револуционерно движење – Гоце Делчев, делегации 

составени од градоначалникот Љупчо Папазов, член на 

Советот на Општина Кочани, раководниот тим од 

Подрачното училиште „Свети Кирил и Методиј“ во Горни 

Подлог, како и делегација од ВМРО-ДПМНЕ, положија 

свежо цвеќе на бистата на Гоце Делчев во училишниот 

двор во селото Горни Подлог. 

 

Бистата на Гоце Делчев во дворот на училиштето е 

поставена на 4 мај 1984 година. 

 

Ова училиште до 2005 година функционираше како 

централно основно училиште и го носеше неговото име. 

 

          

 
 

       

 

Отворена комплетно реновираната наставничка 

канцеларија во ОУ „Никола Карев“ – Кочани 

 

На 6 февруари беше отворена целосно реновираната 

наставничка канцеларија во ОУ „Никола Карев“ во 

Кочани, каде што наставниците ќе можат да ги извршуваат 

своите професионални обврски. 

 

Покрај реновираната наставничка канцеларија, во 

изминатите шест месеци од мандатот на в. д. директорот 

Александар Андов, остварени се и многу други 

реализации, меѓу кои отворена нова канцеларија за 

училишниот дефектолог, нова канцеларија за училишниот 

социолог и комплетно е реновирана просторијата на 

техничкиот персонал. Училишната библиотека е 

реновирана и проширена со училишна медијатека, 



        

обезбедени се нови модерни клупи за сите катови од 

училиштето, поставено е надворешно осветлување на 

целиот објект и паркинг простор, целосно е променето 

внатрешното осветлување на првиот кат од училиштето, во 

подрачните училишта во с. Грдовци и с. Тркање 

обезбедени се инвертер клими, како и две интерактивни 

табли и уште многу други остварувања. 

  

   

 
   

 

 

Амбасадорот на Европската Унија Дејвид Гир во 

посета на Општина Кочани 

 

На 10 февруари, амбасадорот на Европската Унија во 

Република Северна Македонија, Дејвид Гир беше во 

официјална посета на Општина Кочани. 

 

На средбата со амбасадорот, градоначалникот Љупчо 

Папазов ги презентираше состојбите и можностите, 

природните ресурси со кои располага Општина Кочани, 

како и правецот во кој ќе се движи општината за нејзин 

развој. 

 

Делегацијата во текот на денот оствари средба и со 

членовите на Советот на Општина Кочани, со невладени 

организации и граѓани, а посети и проекти финансирани и 

реализирани од фондовите на ЕУ. 

 

 

 

 

Претставници на ОБСЕ во посета на Општина Кочани 

 

На 14 февруари, градоначалникот Љупчо Папазов оствари 

средба со претставниците од ОБСЕ – Ебен Фридман, 

раководител на Отсекот за набљудување и Нестани 

Капанадзе, офицер за набљудување. 

 

На средбата се дискутираше за различни теми, меѓу кои за 

клучните состојби и предзивици со кои се соочува 

Општината, правците за развој во периодот што следува, 

како и функционирањето на Советот, образованието и 

комуналните дејности. 

 

Претставниците на ОБСЕ на посета истакнаа дека добро ги 

познаваат состојбите во Општина Кочани и дека 

интензивно ја следат работата на Советот на Општината. 

  

 

 
 

 

Социјален дијалог за унапредување на дуалното 

образование 

 

На 15 февруари во Кочани се одржа средба, социјален 

дијалог помеѓу претставници од Општина Кочани, 

Министерството за образование и наука, Стопанската 

комора на Македонија, директорите на двете средни 

училишта во Кочани и претставници од бизнис-секторот 



 
 

од Кочани и Виница, со цел компаниите и средните 

стручни училишта да се консултираат во насока на 

унапредување на дуалното образование и за креирање 

квалификуван и стручен кадар што ќе одговара на 

потребите на пазарот на трудот. 

 

Социјалниот дијалог се реализираше по спроведената 

анализа која дефинира јасна слика за постојните профили 

кои ги нудат училиштата, нивната усогласеност со 

потребите на компаниите и подготвеноста за соработка на 

компаниите со средните стручни училишта на локално 

ниво. 

 

Дуалното образование овозможува подготвен, 

квалификуван и стручен кадар кој ќе одговара на 

потребите на пазарот на трудот, со што се зголемува 

можноста за вработување на младите на локално ниво. 

 

  

 

 
   

        
 

 

Склучен меморандум за соработка меѓу Општина 

Кочани и Здружението „Младите можат“ 

 

На 16 февруари, во просториите на Општина Кочани беше 

склучен Меморандум за соработка помеѓу Општина 

Кочани и Здружението „Младите можат“. 

 

Проектот „Младински локални банки“ има за цел да 

создаде механизам за соработка помеѓу младите, 

локалната власт и локалната бизнис-заедница, што 

резултира со општинско финансирање на младински 

проекти. 

 

„Младинската локална банка“ на Општина Кочани ќе им 

овозможи на 10 учесници – членови на локалниот одбор на 

младинската банка да дејствуваат како креатори на 

промени во нашата заедница. 

 

 

 
 

 

 

Концерти на ФА „Љупчо Сантов“ во Словенија 

Фолклорниот Ансамбл „Љупчо Сантов“ од Оризари, 

деновиве се врати од турнеа во Словенија, а членовите на 

ансамблот имаа можност да ги посетат Косово, Албанија, 

Црна Гора, Хрватска, Словенија, Австрија и Италија. 

Со збратимениот ансамбл од Бијела, Херцег Нови на 16 и 

17 февруари одржаа три концерти во Домовите за стари 

лица во Птуј и Марибор, Словенија. На 18 февруари 

ансамблите имаа настап на концертот по повод 30- 

годишнината од постоењето на МКД „Илинден“, Јесенице, 

Словенија. 

 

Активностите на ансамблот на меѓународна сцена 



 продолжуваат и овој викенд, 25 февруари со учество на 

годишниот концерт на КУД „Медвеѓа“, Медвеѓа, 

Трстеник, Србија. 

 

 
 

 
 

 

 

 

 

Работен состанок за справување со дивите депонии на 

Осоговските Планини 

 

На 22 февруари, во салата за состаноци во хотелот „Амор“ 

се одржа работен состанок на градоначалниците на 

општините во кои припаѓа територијата на заштитеното 

подрачје Осоговски Планини.  

 

Градочалникот на Општина Кочани заедно со 

градоначалниците на општините Макeдонска Каменица, 

Крива Паланка, Кратово, Пробиштип, со претставници од 

Телото за управување со ЗП „Осоговски Планини“ и  со 

претставници од Македонско еколошко друштво ги  

разгледуваа проблемите со дивите депонии кои се наоѓаат 

на заштитеното подрачје Осоговски Планини. 

 

На средбата се бараа решенија за поквалитетно 

управување со отпадот и начини за отстранување на 

постојните диви депонии. 

 

  

 

 
 

 
 

 

 

Ученици од Крижевци на зимување на Пониква 

 

Осум ученички од основно образование од Крижевци, 

Република Хрватска, зимскиот распуст го поминуваат на 

Спортско-рекреативниот центар „Пониква“, на 

Осоговските Планини. 

 

Ученичките учествуваа на работилница организирана во 

ОУ „Малина Попиванова“, каде имаа можност да  

подготват креативни изработки, а се сретнаа и со 

градоначалникот на Општина Кочани Љупчо Папазов, на 

кого му ги пренесоа впечатоците од престојот на Пониква.  

 

Зимувањето на учениците кое го овозможува Општина 

Кочани е во рамките на соработката со хрватскиот град 

Крижевци, воспоставена во средината на осумдесеттите 

години. Градот Крижевци им овозможува летување во 

Хрватска на осумте кочански ученици на генерацијата. 

 

                    СОВЕТ НА ОПШТИНА КОЧАНИ 



 

 
 

 
 

 

 

 

 

Советот на Општина Кочани ја одржа 25. седница  

 

На 25. седница Советот на Општина Кочани разгледуваше 

35 точки.  

 

Членовите на Советот ги усвоија завршните сметки на 

основните и на средните општински училишта, на Јавната 

општинска установа библиотека „Искра“; годишната 

сметка на Буџетот на Општина Кочани и годишниот 

извештај на Општина Кочани за 2022 година.  

 

Советот ја усвои и предложената измена на распоредот на 

средствата од Буџетот на Општина Кочани за 2023 година, 

која се однесува на самофинансирачки активности во 

детските градинки, односно за реализација на набавка на 

средства за кујнска опрема. Исто така ги усвои Извештајот 

за реализација на Програмата за работа на Локалниот 

младински совет на Општина Кочани за 2022 година, 

Програмата за тековната година, а одобри Младинскиот 

совет да користи просторија во Мултикултурниот центар.  

 

На 25. седница, Советот не даде согласност на одлуката за 

промена – зголемување на цената на кубен метар 

геотермална вода, а не го усвои ни Планот за работа на 

КЈП „Водовод“ за 2023 година. Не беа усвоени и 

Информацијата за малолетничката деликвенција на 

подрачјето на општина Кочани, Информација за чистењето 

на одводните канали и речните корита и неколку 

општински програмски извештаи за минатата година.  

 

Во духот на солидарноста, Советот на Општина Кочани 

даде согласност за издвојување финансиски средства во 

висина од 300 илјади денари од постојаната буџетска 

резерва –по 150 илјади денари за помош на Република 

Турција и на Сириската Арапска Република, за справување 

со последиците од неодамнешниот катастрофален 

земјотрес.  

 

 

Општина Кочани 

ул. „Раде Кратовче“ бр. 1 

2300 Кочани 

 033 274 001 

www.kocani.gov.mk  

info@kocani.gov.mk   

